«За Беларусь!» Мірную і квітнеючую

У пятніцу члены пярвічнай прафсаюзнай арганізацыі Воранаўскага райвыканкама адправіліся ў свой штогадовы велапрабег.

Маршрут сёлетняга юбілейнага мерапрыемства - велапрабег праходзіць у пяты раз – быў пракладзены ад Воранава да Тракеляў.

Удзельнікі велапрабегу «За Беларусь!» наведалі памятныя і гістарычныя месцы ў аграгарадку. Ўшанавалі Хвілінай маўчання памяць загінулых у баях за вызваленне Варанаўшчыны ад нямецка-фашысцкіх захопнікаў. Пабывалі у месцы паломніцтва вернікаў з усяго свету - касцёле Адведвання Найсвяцейшай Панны Марыі.

- Адпраўляючыся ў дарогу, мы не толькі працягваем штогадовую традыцыю правядзення велапрабегаў і прапагандуем здаровы лад жыцця, але і выступаем у падтрымку цяперашняга курсу развіцця нашай краіны - за мірную і квітнеючую Беларусь, - сказаў у прывітальным слове ўдзельнікам прабегу намеснік старшыні райвыканкама Андрэй Карповіч. - У добры шлях! І абавязкова выконвайце Правілы дарожнага руху!

На ўпрыгожаных Дзяржаўнымі сцягамі і паветранымі шарыкамі колеру дзяржаўнай сімволікі «жалезных конях», пад вясёлы перазвон званкоў, удзельнікі прабегу адправіліся па маршруце.

